
mathuawiza tiasasaz a Zintun a wazagan

Zintun kahiwan az’az thau sa ininai Zintun, numa Zintun tu Thau a
prug, numa naam a kahiwan a tanatugash minakatusi Alisan, gmaqutilh izai
mapuzi a Ihkaribush a gnuan, muntal makunanai Zintun. tihauta ya
lakuzaiza wa inindagan, lakuzaiza wa gamishan, maura ita. ya kanuniza
mita wa tantugash minzai mzai mani kahiwan inai Zintun ianan dai man s
izahai shlilitun inai, ianan s izai shlilitun inai Zintun mani ininthawan, ya
miazithu, antu mugay ita Thau naur inai Zintun.

miazai thuini Zintun a sazum mathuawiza palharutaw, ya mathuawiza
izai Zintun a wazagan a sazum amathuaw shgalhiw, Zintun a shirshir a pruq
a’itia s 1zai kasasaz a mashashushashu a aniamin mu’apaw mriqaz. ya
mathuaw shqalhiw s izai a sazum, itia s izai tu Thau a ia’1anan, tu kahiwan
tu Thau a kinataun kinashpaat thaythuy a pruq, inin’ianan thaythuy kataun.

ya isa mita wa wazagan a shirshir ianan s izai fatu a kinalawalawa, sa
kahiwan a thau pin’aniaminin thaythuy. ianan s izahai izai fatu ianauran
thaythuy mrapath pin’ikahinin thaythuy a paqit, ianan s izai makutnir a fatu
ianauran thaythuy mrapath pin’ikahinin pin’aqurin thaythuy, tau’aqu’aqur

thaythuy sa izai prug. ianan man s izai rinapath a fatu minlhpazishan, numa

min izai papanag mani, ianan man s izai pruq pinashnara thaythuy,
pin’ikahinin thaythuy a qashay.

numawan izai Zintun ya kahiwan tu nauriza iananiza niwan sa Thau tu
Inai, nauriza iananiza sa suma wa thau. isisua wa thau tihauta ya mat itan
thau, ya tihauta ya kauran? ya mita wa piathauthaun? ya antu tataal itan?
numa thuini izahai ianan s izai mashashu a aniamin nauriza iananiza s izai
Inai Zintun, nauriza iananiza sa izai sasaz a thau.

numa ita Thau munai mani mataliza mani, numa ita izai piza wa izai
kataunan a iasunan, ita wa antu tataal a thau, ianan izai zain sa Bunuun,
lanan zain sa Alishay, ianan zain sa Tsuo. pinalhinuna ita tu ikahin antu

tiathathuini a lalawa, tiasasazuan a lalawa.

